
REYKJAVÍK JÚNÍ 2020

KV 2020-04

Efnavöktun í útfalli Þingvallavatns 2019
Greinargerð maí 2020

Eydís Salome Eiríksdóttir

KVER HAFRANNSÓKNASTOFNUNAR



Efnavöktun í útfalli Þingvallavatns 2019
Greinargerð maí 2020

Eydís Salome Eiríksdóttir



 



Kver 
 

       
Upplýsingablað 
 

Titill: Efnavöktun í útfalli Þingvallavatns 2019. Greinargerð maí 2020 

Höfundur: Eydís Salome Eiríksdóttir 

Skýrsla nr. 
KV 2019‐04 

Verkefnisstjóri: 
Eydís Salome Eiríksdóttir 

Verknúmer: 
9204 

  Fjöldi síðna: 
16 

Útgáfudagur:                   
10.06.2020 

Unnið fyrir: 
Stjórn vatnamála, 
Umhverfisstofnun 

Dreifing: 
Opin 

Yfirfarið af: 
Fjóla Rut Svavarsdóttir 

Ágrip 

Vöktun á efnasamsetningu Þingvallavatns hefur staðið frá árinu 2007. Framkvæmdin var í 
höndum  Jarðvísindastofnunar  Háskólans  fram  til  ársins  2018  þegar  hún  færðist  til 
Hafrannsóknastofnunar. Í þessari greinargerð eru niðurstöður mælinga og efnagreininga á 
eðlisefnafræðilegum  gæðaþáttum  í  sýnum  sem  tekin  voru  í  útfalli  Þingvallavatns  við 
Steingrímsstöð frá apríl til desember 2019.  

 

Abstract 

The outlet of Lake Þingvallavatn has been monitored since 2007 until today. The project was 
run by the Institute of Earth Science from 2007–2018 but was taken over by the Marine and 
Freshwater  Research  Institute  in  2019.  This  memorandum  presents  the  results  of 
measurements  and  chemical  analyzes  of  physico‐chemical  quality  elements  of  samples 
collected at the outlet of Lake Þingvallavatn at Steingrímsstöð from April to December 2019.  

Efnavöktun í útfalli Þingvallavatns 2019 

Sýnum  til  mælinga  á  eðlisefnafræðilegum  gæðaþáttum  var  safnað  úr  útfalli  Þingvallavatns              

(1. mynd) mánaðarlega frá apríl til desember 2019. Alls var níu sýnum safnað. Söfnunin var gerð 

samtímis  söfnun  á  sýnum  til  mælinga  á  forgangsefnum.  Að  söfnuninni  stóðu 

Hafrannsóknastofnun og Náttúrufræðistofa Kópavogs. Náttúrufræðistofa Kópavogs bar ábyrgð á 

söfnun sýna til forgangsefnamælinga og Hafrannsóknastofnun bar ábyrgð á söfnun og mælingum 

á eðlisefnafræðilegum  gæðaþáttum. Einn  starfsmaður  fór  frá hvorri  stofnun  í  söfnunarferðir. 

Verkefnið var unnið fyrir Stjórn vatnamála á Umhverfisstofnun. 

Samkvæmt  lögum  um  stjórn  vatnamála  (nr.  36/2011)  skal  vakta  líffræðilega‐  og 

eðlisefnafræðilega  gæðaþætti  í  ferskvatni  og  sjó.  Til  eðlisefnafræðilegra  gæðaþátta  í 

stöðuvötnum teljast rafleiðni vatns, pH, basavirkni og styrkur uppleystra næringarefna (NO3, NO2, 

NH4, PO4, N‐total og P‐total) sem og styrkur og mettun súrefnis (Eydís Salome Eiríksdóttir o.fl. 

2019). Þessir þættir voru mældir í útfalli Þingvallavatns og einnig var styrkur lífræns kolefnis (TOC) 

mældur  í  sýnunum. Samtímis  sýnasöfnun  til mælinga á eðlisefnafræðilegum gæðaþáttum var 

sýnum safnað til mælinga á öðrum uppleystum efnum (aðalefnum og snefilefnum). 

Söfnun vatnssýna til mælinga á efnasamsetningu Þingvallavatns hófst árið 2007 og hefur staðið 

óslitið  til  dagsins  í  dag.  Að  vöktuninni  stóðu  Sigurður  Reynir  Gíslason  og  samstarfsmenn  á 

Jarðvísindastofnun Háskólans (Eydís Salome Eiríksdóttir o.fl. 2019 og aðrar skýrslur í þeirri ritröð). 

Breyting  hefur  nú  orðið  á  og  hefur  Hafrannsóknastofnun  tekið  við  sem  framkvæmdaraðilar 

vöktunar.  Þess  er  gætt  að  vöktunin  byggi  á  sömu  gildum  og  verið  hefur  til  að  tryggja 

samanburðarhæfni á milli þeirra sýna sem safnað er af Hafrannsóknastofnun og áður var gert á 

Jarðvísindastofnun.  Fyrri  vöktunaraðilar  skiluðu  árlegum  skýrslum með  niðurstöðum  og  eru 

þeirra getið hér í kafla um heimildir.  

Sýnasöfnun: Vatnssýnum var safnað með því að kasta  fötu  í bandi af stíflu Steingrímsstöðvar        

(1. mynd). Söfnunin var gerð þeim megin sem opið var fyrir loku stíflunnar til að tryggja hreyfingu 

á vatninu. Vatninu var hellt úr fötunni  í brúsa sem áður hafði verið þveginn þrisvar sinnum úr 

árvatninu. Mæling á pH, leiðni og súrefnisstyrk/‐mettun var gerð beint í vatninu á sama tíma og 

söfnuni fór fram.  

Meðhöndlun sýna í felti: Sýnin voru síuð með Cellulose Acetate síum með 0,2 µm porustærð, 47 

mm í þvermál. „In‐line“ síuhaldari úr plasti var notaður og peristaltisk dæla var notuð til að pumpa 

vatninu í gegn um síuna. Áður voru flöskurnar hreinsaðar þrisvar sinnum með síuðu sýni. Fyrst 

var síað í 300 ml brúna glerflösku fyrir mælingar á basavirkni/alkalinity. Flaskan var fyllt frá botni 

og  upp  til  að minnka  samskipti  á milli  vatns  og  andrúmslofts.  Þá  var  síað  í  tvær  100 ml  PE 

plastflöskur  til mælinga  á  næringarefnum  og  anjónum  og  síðast  var  vatn  síað  í  50 ml.  PE 

plastflösku  til mælinga  á  katjónum  og  snefilmálmum.  Í  síðustu  flöskuna  var  bætt  0,5 ml  af 

fullsterkri HNO3 sýru. Sýni til mælinga á heildarstyrk lífræns kolefnis (TOC) var ekki síað heldur var 

því hellt beint  í sýnaglasið úr brúsanum. Sýni til mælinga á næringarefnum og TOC voru sett  í 

frysti þegar komið var á rannsóknastofu og þau geymd þar þangað til þau voru send til greininga 

í Svíþjóð. 

Mælingar samdægurs: Þegar komið var á rannsóknarstofuna voru sýni til mælinga á basavirkni 

títruð með 0,1 M HCl þar til endapunkti er náð og basavirkni reiknuð. Endapunkturinn var fundinn 

með Gran‐falli (Stumm og Morgan, 1996). 

Síðari mælingar: Sýni til mælinga á næringarefnum og TOC voru send frosin til ALS í Svíþjóð þar 

sem  þau  voru  efnagreind.  Næringarefnin  voru  greind  með  sjálfvirkum  litrófsmæli  með 

viðurkenndum  aðferðum  (DS/EN  ISO  11732:2005;  DS/ISO  29441:2010;  EN  ISO  6878:2004). 

Heildarstyrkur lífræns kolefnis (TOC) var greint samkvæmt aðferð DS/EN 1484:1997. Niðurstöður 

mælinganna  eru  í  töflum  1  og  2  og  frumniðurstöður  frá  ALS  eru  í  viðauka.  Gildi  á 

greiningarmörkum (limit of detection) eru gefin upp sem < tölugildi þeirra í töflum 1 og 2. 

1. mynd. Stíflan á Þingvallavatni við Steingrímsstöð. Sýnum er safnað af stíflunni, yfir þeirri loku sem er opin í hvert 
skipti til að tryggja hreyfingu á vatninu við söfnun. Ljósm. Eydís S. Eiríksdóttir. 

Tafla 1. Niðurstöður mælinga og efnagreininga á eðlisefnafræðilegum gæðaþáttum í útfalli Þingvallavatns við Steingrímsstöð. Styrkur næringarefna er gefinn upp í µmól/l.  

 

 

Tafla 2. Niðurstöður mælinga og efnagreininga á eðlisefnafræðilegum gæðaþáttum í útfalli Þingvallavatns við Steingrímsstöð. Styrkur næringarefna er gefinn upp í µg/l miðað við 
massa frumefnisins. 



5 
 

 

2. mynd. Niðurstöður mælinga á eðlisefnafræðilegum gæðaþáttum í útfalli Þingvallavatns við Steingrímsstöð 2019. 

3. mynd. Niðurstöður P‐total, N‐total og heildarstyrkur lífræns kolefnis (TOC) í útfalli Þingvallavatns miðað við 
mörk I, II og III í reglugerð um varnir gegn mengun vatns (reglugerð 796/1999). Viðmið um P‐total og N‐total eru 
miðað við stöðuvötn en TOC eru miðað við straumvötnum þar sem þau eru ekki gefin upp  fyrir stöðuvötn  í 
reglugerðinni. 

Viðauki 

Frumniðurstöður efnamælinga frá ALS 

